ՀԻՄՆԱՎՈՐՈՒՄ
§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը (նպատակը). 
Նախագծի նպատակն է՝

 Համաշխարհային բանկի աջակցությամբ իրականացվող առևտրի և ենթակառուցվածքների զարգացման վարկային ծրագրի շրջանակներում  ներգրավված ա/ խորհրդատուների վարձատրության ապահովում, և  բ/ Ազգային վենչուրային կապիտալի հիմնադրամի ստեղծման սկզբնական փուլում ՀՀ բարձր տեխնոլոգիաների արդյունաբերության նախարարությանը խորհրդատվություն տրամադրելու և Հիմնադրամի հայեցակարգին` ելակետային իրագործելիության ուսումնասիրության միջոցով աջակցելու նպատակով փորձագետի վարձատրության ապահովում:
ՀՀ կառավարության 2019 թվականի մարտի 7-ի N 184-Լ որոշմամբ ընդուն​ված «Գյուղատնտեսության ոլորտին տրամադրվող վարկերի տոկոսադրույքների սուբսիդավորման» ծրագրի շրջանակներում նախատեսվածից ավելի տրամադրված գյուղատնտեսական վարկերի գծով առաջացած պարտավորությունների մարում:

Տնտեսական զարգացման և ներդրումների նախարարության և գյուղատնտեսության նախարարությունների միաձուլման հետևանքով ստեղծվել է էկոնոմիկայի նախարարությունը:  Նախարարության թվաքանակի, զբաղեցրած տարածքի փոփոխությամբ պայմանավորված անհրաժեշտություն է առաջացել ընդլայնել ցանցային սերվերի հնարավորությունները:
2. Ընթացիկ իրավիճակը և խնդիրները
Համաշխարհային բանկի աջակցությամբ իրականացվող առևտրի և ենթակառուցվածքների զարգացման վարկային ծրագրի շրջանակներում  ներգրավված խորհրդատուների վարձատրության համար նախատեսված վարկային և ՀՀ համաֆինանսավորևման միջոցների անբավարարություն, և “Ազգային վենչուրային կապիտալի հիմնադրամի” ստեղծման սկզբնական փուլում ՀՀ բարձր տեխնոլոգիաների արդյունաբերության նախարարությանը խորհրդատվություն տրամադրելու և Հիմնադրամի հայեցակարգին` ելակետային իրագործելիության ուսումնասիրության միջոցով աջակցելու նպատակով փորձագետի վարձատրության համար նախատեսված վարկային և ՀՀ համաֆինանսավորման միջոցների 5,800.0 հազ դրամի չափով անբավարարություն:


«12001. Գյուղատնտեսության ոլորտին տրամադրվող վարկերի տոկոսադրույքների սուբսիդավորման» ծրագրով, Գյուղական ֆինանսավորման կառույցի կողմից ներկայացված տվյալների համաձայն, 2019 թվականի նոյեմբերի 1-ի դրությամբ տրամադրվել է շուրջ 32.8 մլրդ դրամ գումարով 8380 միավոր վարկ նախատեսված 21.7 մլրդ դրամ գումարով 5094 միավոր վարկի փոխարեն: Այդ իսկ պատճառով սույն միջոցառման շրջանակներում ՀՀ պետական բյուջեով 2019 թվականի համար նախատեսված ֆինանսական միջոցները 100,000.0 հազ. դրամով անբավարար են տարեկան ձևավորված պարտավորությունների կատարման համար։ 

9022 «Աջակցություն մտավոր սեփականության օբյեկտների պաշտպանության» ծրագրի 11001- Մտավոր սեփականության օբյեկտների գրանցում միջոցառման գծով առկա են 5,000.0 դրամի ազատ միջոցներ: Նախարարության գործունեությունը չխաթարելու նպատակով նախագծով առաջարկվում է վերը նշված գումարը ուղղել նույն ծրագրի 31002- ՀՀ տնտեսական զարգացման և ներդրումների նախարարության Մտավոր սեփականության գործակալության տեխնիկական հագեցվածության բարելավում միջոցառմանը: Քանի որ օգտվողների քանակը ավելացել է ուստի անհրաժեշտություն է առաջացել ընդլայնել ցանցային սերվերի հնարավորությունները: Նախագծով առաջարկվում է  ձեռք բերել ցանցային սերվեր և բազմաֆունկցիոնալ տպիչ սարքեր:
3. Առաջարկվող կարգավորման բնույթը
Խնդրի կարգավորման համար առաջարկվում է՝

 Ավելացնել ծրագրի շրջանակներում ներգրաված խորհրդատուների վարձատրության համար նախատեսված վարկային և ՀՀ համաֆինանսավորևման միջոցները, և  “Ազգային վենչուրային կապիտալի հիմնադրամի” ստեղծման սկզբնական փուլում ՀՀ բարձր տեխնոլոգիաների արդյունաբերության նախարարությանը խորհրդատվություն տրամադրելու և Հիմնադրամի հայեցակարգին` ելակետային իրագործելիության ուսումնասիրության միջոցով աջակցելու նպատակով փորձագետի վարձատրության համար նախատեսված վարկային և ՀՀ համաֆինանսավորման միջոցները:

Իրականացնել 2019 թվականի պետական բյուջեում ծրագրային վերաբաշխում և 12007. Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցություն միջոցառման չօգտագործված ֆինանսական միջոցներն ուղղել «12001. Գյուղատնտեսության ոլորտին տրամադրվող վարկերի տոկոսադրույքների սուբսիդավորման» միջոցառմանը:
4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ էկոնոմիկայի  նախարարության կողմից: 
5. Ակնկալվող արդյունքը
Համաշխարհային բանկի աջակցությամբ իրականացվող առևտրի և ենթակառուցվածքների զարգացման վարկային ծրագրի շրջանակներում ներգրաված խորհրդատուների վարձատրության համար նախատեսված վարկային և ՀՀ համաֆինանսավորևման միջոցների ամբողջական ապահովում և  “Ազգային վենչուրային կապիտալի հիմնադրամի” ստեղծման սկզբնական փուլում ՀՀ բարձր տեխնոլոգիաների արդյունաբերության նախարարությանը խորհրդատվություն տրամադրելու և Հիմնադրամի հայեցակարգին` ելակետային իրագործելիության ուսումնասիրության միջոցով աջակցելու նպատակով փորձագետի վարձատրության համար նախատեսված վարկային և ՀՀ համաֆինանսավորման միջոցների ամբողջական ապահովում:

ՏԵՂԵԿԱՆՔ 

§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտները և ծախսեր ավելացում կամ նվազեցում չի նախատեսվում:
ՏԵՂԵԿԱՆՔ
§ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտություն չկա:

